
Efni: U m sögn um  frum varp til laga um jarðarlög, m ál 375

Skipulagsnefnd Skorradalshrepps tók málið fyrir á fundi sínum þann 2. febrúar s.l.

í ljósi tillögu að breytingu í 1. gr. frumvarpsins, og þar b liður um hvað landbúnaður merkir, þá 
vill skipulagsnefnd Skorradalshrepps benda atvinnuveganefnd á það, að í aðalskipulagi 
Skorradalshrepps 2010-2022 þá er leiga á landi undir frístundabyggð túlkaður sem landbúnaður 
og þannig er það hlunnindi jarðar/lögbýlisins. Sveitarstjórn horfir á þetta sem hlunnindi 
jarðarinnar, líkt laxveiðihlunnindi. Er því stefna Skorradalshrepps að hamla gegn því að jarðir 
séu bútaðar níður í litlar lóðir, sem veldur því hugsanlega á endanum að engin situr jörðina og 
hún verður án umhirðu. Með því að vopni er leigulandið túlkaður sem landbúnaður. 
Skipulagsnefnd leggst því gegn orðalagsbreytingu á 15 mgr. 2 gr. jarðarlaga nr. 81/2004.
Fylgja hérna með nokkrar bls. úr staðfestu aðalskipulagi Skorradalshrepps þar sem er horft til 
víðrar skilgreiningar landbúnaðar í jarðalögum  nr. 81/2004. Hægt að hlaða öllu aðalskipulagi 
niður á þessari slóð. https://skorradalur.is/Files/Skra 0067520.pdf

2. gr. frumvarpsins fjallar um skilgreiningar um vemd landbúnaðarlandsins. Finnst 
skipulagsnefnd þarna vera margt óljóst, er hugsanlega verið að búa til flókna ferla í 
ákvöruðnartöku og mati á kostum og göllum á vegum sveitarfélagsins. Hvert er vald 
sveitarfélags og síðan vald ráðuneytisins. Voru sett upp dæmi til að fá raunsæa mynd á ferli á 
einni jörð?

Skipulagsnefnd hvetur atvinnuveganefnd að fara yfir frumvarpið vandlega og með gagnrýnum 
huga.

Virðingarfyllst,

Skipulagsfulltrúi Skorradalshrepps, H vanneyrargötu 3 - Hvanneyri, 311 Borgarnes 
s: 431 1020 - skipulaa@ skorradalur.is - w w w .skorradalur.is

4.11 Greinargerð hreppsnefndar Skorradalshrepps

Samkvæmt lögum nr. 105/2006 gerir hreppsnefnd grein fyrir því hvernig höfð hefur verið 
hliðsjón af umhverfisskýrslu og hvernig umhverfissjónarmið hafa verið felld inn í ASK 2010 
-  2022. Þá gerir hreppsnefnd jafnframt, skv. 9. gr. sömu laga, grein fyrir athugasemdum 
sem bárust á kynningartíma.

• Við aðalskipulagsvinnuna er tekið mið af gildandi skipulagsáætlunum á 
sveitarfélagsmörkum og af stefnu stjórnvalda á landsvísu í ýmsum málaflokkum, t.d. 
samgönguáætlun og ,,Velferð til framtíðar. Sjálfbær þróun í íslensku samfélagi. 
Stefnumörkun til 2022." Þá er og reynt að hafa til hliðsjónar alþjóðlega samninga og 
skuldbindingar sem Ísland hefur undirgengist í umhverfismálum.

• Það leiðir af framansögðu að eitt helsta leiðarljós aðalskipulagstillögunnar er að 
landnýting/-not skuli vera á forsendum sjálfbærrar þróunar. Stærsti 
landnotkunarflokkur tillögunnar er ,,landbúnaður" og er þar byggt á víðri 
skilgreiningu jarðalaga nr. 81/2004. Þannig er mælst til þess að lóðir á 
frístundasvæðum verði fremur leigðar en seldar út úr jörðum, til að tryggja 
sjálfbærni jarðanna til lengri tíma. Þar með er stigið skref í þá átt að líta á lóðarleigu 
sem hlunnindi og hluta af landbúnaði viðkomandi jarðar. Vafamál kann að vera um 
lögmæti þessarar stefnu hreppsins, en henni er þó fylgt í þeirri von að landeigendur 
tileinki sér hana og sjái kosti þess að jarðirnar haldi ,,dýrleika" sínum.

• Við stefnumörkunina eru innbyrðis áhrif einstakra málaflokka metin og 
samlegðaráhrif þeirra, í samræmi við hlutverk aðalskipulags. Þannig er t.d. áætlað 
að stækka verndarsvæði (hverfisvernd, náttúruvernd og þjóðminjavernd) til 
mótvægis við stækkun svæða undir frístundabyggð. Sett eru fram sértæk ákvæði er 
lúta að skógrækt og efnistöku og áhersla er á vernd menningarminja á eyðibýlum.

• Bent er á mikilvægi þess að gróðureldar verði skilgreindir sem náttúruvá í lögum og 
reglum og að unnið verði hættumat vegna gróðurelda á landsvísu. Nú er unnið að 
viðbragðsáætlun vegna skógar- og gróðurelda í Skorradal í samvinnu við 
Almannavarnadeild RLS. Þá hefur hreppurinn hafið vinnu við gagnasöfnun vegna 
hættumats með opinberu framlagi. Hér er um frumkvöðlastarf að ræða sem lítur 
bæði að öryggis- og umhverfismálum, staðbundið og á landsvísu.

• Þá bendir hreppurinn í áætluninni á að endurskoða þurfi lagalegar skilgreiningar á 
annars vegar þéttbýli og hins vegar frístundabyggð vs. íbúðarsvæði. Núverandi 
skilgreiningar eru úreltar miðað við notkun og gerð húsa, sem og umfang og 
dreifingu byggðar í Skorradalshreppi.

Við umhverfismat áætlunarinnar eru fimm áhrifaþættir metnir; samgöngur, hverfisvernd, 
íbúðarsvæði, frístundabyggð og efnistaka.

Samgöngur
Niðurstöður umhverfismats sýna að uppbygging Skorradalsvegar 508 annars vegar og 
Fellsvegar 509 hins vegar getur haft nokkuð neikvæð áhrif á náttúru og rýrt umhverfisgæði 
Fram-Skorradals. Hreppsnefnd telur hins vegar að öryggi íbúa og gesta í Skorradal stafi ógn 
af mögulegum skógareldum og ónógum flóttaleiðum. Þau sjónarmið vega þyngst. Liður í því 
að minnka áhættuna er að tryggja framangreinda vegi sem flóttaleiðir, þótt það kunni að 
hafa neikvæð umhverfisáhrif að sínu leyti. Ekki er þó um nýlagningu vegar að ræða, heldur

III. Sérstakar forsendur

„Eina leiðin inn íframtíðina verður sem sagt að byggjast á hugmyndafræði sjálfbærrar þróunar, þar sem látið er a f „hinum 
gamla húsgangshætti, að hugsa eingöngu um stundarhaginn, nokkra aura ísvipinn, en láta sér standa á sama, hvort gerður 
erstórskaði öldum og óbornum"88

Út frá sjónarmiði sjálfbærrar þróunar vill Skorradalshreppur stuðla að því að jarðir í 
hreppnum viðhaldi sem mestu af „dýrleika"89 sínum til komandi kynslóða. Því mælist 
hreppsnefnd Skorradalshrepps til þess að lóðir á íbúða- og frístundabyggðarsvæðum séu 
fremur leigðar en seldar undan jörðum. Með því að skilgreina lóðir til leigu og sem hlunnindi 
viðkomandi jarðar er ekki verið að „hugsa um stundarhaginn" því jörðin heldur möguleikum 
sínun til framtíðar. Þessi forsenda „miðar að því að tryggja núverandi kynslóðum góð 
lífsskilyrði, án þess að ganga á möguleika komandi kynslóða til hins sama," sem er leiðarljós 
stefnumörkunar ASK 2010-2022.

Gögn og gæði lands
Aldarfarið birtir okkur misjafna sýn á „gögn og gæði" lands, en um aldir hafa hlunnindi birt 
ríkjandi gildismat á dýrleika jarða, sem aftur hefur lagt grunn að verðmati þeirra. Í 
Jarðabókinni 1707 eru þessi helst í Skorradal: Torfrista, stunga og reiðingsrista, móskurður til 
eldiviðar, hagar, beit, upprekstur, lax- og silungsveiði, (flæði)engi og tún, skógur til 
kolagerðar, raftviðar og eldiviðar, sortulyng og rifhrís. Þessi hlunnindi tilheyrðu 
sjálfsþurftarbúskap fyrri tíðar, allt fram á sjötta áratug 20. aldar þegar búvélabyltingin varð. 
Fyrir tíma framræslunnar þóttu flæðiengjar mikið kostaland. Þær höfðu hátt 
„framleiðslugildi" til heyöflunar og voru t.d. verðmætasti landnotkunarflokkurinn sem 
gerðardómendur lögðu til grundvallar bótum vegna lands sem „fer forgörðum eða spillist af 
hækkun Skorradalsvatns" rétt fyrir 1960. Aðrir flokkar í því mati voru tún, ræktanlegt land og 
beitiland. Önnur landnot voru ekki virðismetin og framfarasinnum þess tíma, þótti hvorki 
tiltökumál að náttúrulegt stöðuvatn væri nýtt sem miðlunarlón, né að affall þess yrði beislað 
í miðlunarskurði.

Hálfri öld síðar, um aldamótin 2000 fór jarðaverð í Skorradal að mestu eftir möguleikum til 
frístundabyggðar. Áratug síðar eru hins vegar teikn á lofti um að land, sem kann að henta til 
matvælaframleiðslu verði verðmeira en verið hefur og að e.t.v. verði hlunnindi af silungsveiði 
metin meira en síðustu áratugi. Af þessu má draga þann lærdóm að Það flokkist undir 
stundarhag að selja land undan jörðum, því með slíkri ráðstöfun er næstu kynslóðum gert 
ófært að lifa af jörðinni, þ.e. á þeim verðmætum sem talin eru mikilvægust á hverjum tíma. 
Leiga lóða er afturkræf ráðstöfun, og rýrir í engu langtímahagsmuni jarðaeigenda. Sala á 
landi undan jörðum rýrir hins vegar dýrleika þeirra til frambúðar.

88 eins og Þorvaldur Thoroddsen orðaði það fyrir 114 árum" sagði Stefán Gíslason umhverfisstjórnunarfræðingur 
Staðardagskrárskrifstofunni í Borgarnesi: „Umhverfismál á tímum bankakreppu" Sjá: 
http://stefangisla.blog.is/blog/stefangisla/entry/697121/
89 Orðið „dýrleiki" merkir verðmæti, en frá því 1097, þegar tíund var lögtekin og fram á miðja 19. öld var eitt jarðamat á 
Íslandi, ákveðið í jarðarhundruðum (sjá kort nr. 17 í SnS 1997-2017)

Samlegðaráhrif mismunandi landnotkunar

Við stefnumörkunina eru innbyrðis áhrif stefnumörkunar í einstökum málaflokkum metin 
sem og samlegðaráhrif þeirra, í samræmi við hlutverk aðalskipulags. Þannig er t.d. áætlun 
um stækkun verndarsvæða álitin mótvægi við stækkun frístundabyggðarsvæða 90

Þörf á skýrari viðmiðum
Eitt af hlutverkum aðalskipulags er „að komast að því hvort afla þurfi nýrrar þekkingar með 
rannsóknum/ athugunum vegna stefnu eða óska um landnotkun" (sjá 1. kafla, s. 13 og 15).

Hér er mörkuð sú stefna að líta á gróðurelda sem „náttúruvá" og talið er mikilvægt að aflað 
verði þekkingar um þennan þátt, sem hingað til hefur ekki verið gert í skipulagslögum. 
Ekkert er fjallað um gróðurelda eða viðbragðsáætlanir í skipulags- og byggingarlögum nr. 
73/1997 né skipulagsreglugerð nr. 400/1998 í flokki 10 um „svæði undir náttúruvá" og í 
frumvarpi til skipulagslaga sem lagt var fyrir 135. lþ. (þskj. 616 - 374. mál) var ekki tekið á 
þessu atriði, þrátt fyrir ábendingar hreppsins o.fl.

Þá taka hvorki skipulags- og byggingarlög nr. 73/1997 né skipulagsreglugerð nr. 400/1998 á 
landnotkunarþættinum „jarðvegslosun" í dreifbýli þar sem allt land er í einkaeign. Með 
einhverjum hætti þarf að huga að þessu við endurskoðun skipulagslaga.

Það er mat hreppsnefndar Skorradalshepps að taka þurfi til endurskoðunar skilgreiningar í 
2. gr. skipulags- og byggingarlaga nr. 73/1997, annars vegar um „þéttbýli" og hins vegar 
„frístundabyggð" í samhengi skilgreiningar á „íbúðarsvæði". Þessar skilgreiningar reynast 
úreltar miðað við notkun húsa og umfang byggðarinnar í Skorradalshreppi, sem víða ber

91svipmót þéttbýlis og tvöfaldrar búsetu .

90 Í Viðauka I er landnotkun SnS 1997-1017 borin saman við tillöguna í ASK 2010-2022
91 Hér má benda á að Borgarbyggð telur „nauðsynlegt að gera ráð fyrir dulinni búsetu" í aðalskipulagstillögu sinni kf.4.2, en 
skilgreining „dulinnar búsetu" er sambærileg skilningi á „tvöfaldri búsetu" hér.

... annað hvort getum við reynt að hafa áhrif á framtíðina, 
eða látiðskeika að sköpuðu ...

ekki farið fram ákvarðanataka um, né úrbætur á t.d. vegakerfi dalsins, sem líklegt er að 
þjónað gæti svo umfangsmikilli byggð. þá eru menn einnig meðvitaðri um t.d. brunahættu í 
dalnum og aðgerðir sem grípa þarf til í neyðartilvikum og ýmis önnur hugsanleg 
mengunarmál.
Hámarksfjöldi frístundahúsa er því hafður 800 í ASK 2010 -  2022, lóðir stækkaðar og settar 
viðameiri reglur um byggðina á ýmsum sviðum.
Því er í umhverfisskýrslu áætlunarinnar stuðst við töluna 800 en ekki 1200.

Skv. upplýsingum frá Skorradalshreppi voru sumarbústaðir/frístundahús þar 464 í lok árs 
2005. Þann 1. desember 2009 voru þau orðin 494, skv. sömu upplýsingum og hafði þá 
aðeins fjölgað um 30 hús á þremur árum.
Frístundasvæði eru merkt með ljósfjólubláum lit á aðalskipulagsuppdrætti.

Reglur um frístundabyggð

• Nýtingarhlutfall lóða verði 0,05 með þeim frávikum að:
a) á lóðum allt að 2.000 m2 má byggja að hámarki 100 m2 á hverri lóð.
b) á lóðum 6.000 m2 og stærri má byggja að hámarki 300 m2 á hverri lóð.

• Samanlagt byggingarmagn á hverri lóð undir frístundabyggð verði því aldrei meira 
en 300 m2.

• Byggingarmagn er reiknað sem birt flatarmál.
• Á hverri lóð má að jafnaði mest byggja 3 hús; frístundahús, gestahús, geymslu

og/eða bátaskýli. Sjá sérreglur. Samanlagt byggingarmagn þeirra má ekki vera 
meira en ofangreindar reglur heimila.

• Hámarksstærð gestahúss og/eða geymslu má vera 35 m2.
• Á þeim lóðum þar sem þegar hafa verið byggð aukahús minni en 10 m2 er heimilt að

byggja gestahús eða geymslu að frádregnum þegar byggðum fermetrum.
• Þessi stefnumörkun á við um alla frístundabyggð í Skorradal. Nánar er kveðið á um 

stærðir í deiliskipulagi fyrir hvert svæði undir frístundabyggð og geta þær verið 
mismunandi.

• Hér er um hámarksviðmiðunarstærðir að ræða. Við deiliskipulagsgerð og 
endurskoðun eldra deiliskipulags verður litið til þessara viðmiða sem ýtrustu marka 
um byggingarmagn á hverri lóð, en heimilt er að deiliskipuleggja minna 
byggingarmagn á frístundalóðum.
Vegna deiliskipulagsbreytinga þar sem stærðarskilmálar eru óljósir skal skipulags- og 
byggingarnefnd taka mið af nálægri byggð við endanlega ákvörðun um stærðir.

• Að minnsta kosti 25% deiliskipulagðra svæða undir frístundabyggð skal fara undir 
götur, göngustíga og leik- eða útivistarsvæði.

• Landeigendur sem hyggjast taka land úr landbúnaðarnotum (sjá nánar kafla 5.1) og 
leggja til frístundabyggðar þurfa að leita álits hreppsnefndar og afla samþykkis 
landbúnaðarráðherra fyrir breyttri landnotkun. Samkvæmt skilgreiningu 
sveitarfélagsins (sjá nánar sérstakar forsendur í kafla 3 og meginmarkmið 
hreppsnefndar) telst frístundabyggð til hlunninda og getur túlkast því einnig sem 
landbúnaður (sjá einnig flokka F1 og F2 á bls. 90).

• Heiti lóða eða frístundahverfis skal tengjast nafni jarðar, annaðhvort allt nafnið eða 
sem forskeyti í upphafi eða enda nafns.

